ანგარიში კორონა ვიურისი სადიაგნოსტიკო ტესტსისტემების შესყიდვასთან დაკავშირებით განხორციელებული ღონისძიებების თაობაზე

2020 წლის 19 მარტს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის პირველი მოადგილის ქ-ნ თამარ გაბუნიას დავალებით სამინისტროში გაიმართა შეხვედრა,  კორონავირუსის სადიაგნოსტიკო ტესტების გამოყენებასთან დაკავშირებით სპეციალური ალგორითმის შემუშავების მიზნით.
შეხვედრას ესწრებოდნენ:
1. გიორგი კამკამიძე - ინფექციონისტი
2. მაია ბუწაშვილი - ინფექციონისტი
3. გიორგი კანდელაკი - ინფექციონისტი
4. თამარ გაბუნია - მინისტრის პირველი მოადგილე
5. მაია ალხაზაშვილი - ლუგარის საზ. ჯანდაცვის კვლევითი ცენტრის მენეჯერი
6. თინათინ ხარძიანი - ადმინისტრაციის უფროსი
7. მაია ნიკოლეიშვილი - საერთაშორისო ურთიერთობების სამმართველოს უფროსის მ.შ.
8. გოჩა ალადაშვილი - რეგულირების სააგენტოს მომსახურების დეპარტამენტის წამლის რეგისტრაციისა და ნებართვების სამმართველოს უფროსი
9. ნაილი შენგელიძე - ამავე სამმართველოს კონსულტანტი
შეხვედრის ფარგლებში განხილულ იქნა მაია ალხაზაშვილის და გიორგი კამკამიძის მიერ წარმოდგენილი COVID-19-ის ტესტირების ალგორითმები.
ასევე, მსჯელობა გაიმართა საქართველოში კორონა ვირუსის სადიაგნოსტიკო ტესტების დაჩქარებული წესით შემოტანასთან და რეგისტრაციის პროცედურების გამარტივებასთან დაკავშირებით.
აღნიშნული შეხვედრაზე, სამინისტროს წარმომადგენელბის მხრიდან კითხვა დაისვა რომელი კომპანიის მიერ წარმოებულ ტესტესისტემები იყო უკეთესი. გიორგი კამკამიძემ და მაია ალხაზაშვილმა რეკომენდაცია გაუწიეს ჩინური კომპანია ბიოიზის (BIOEASY) მიერ წარმოებულ  ანტიგენისა და ანტისხეულების ტესტებს, რომელიც აქტიურად გამოიყენებოდა ვუჰანში მოსახლეობის ტესტირების დროს.
აღნიშნული შეხვედრის შემდეგ, მოვიძიე კომპანიის შესახებ ინფორმაცია, დავუკავშირდი მათ და ვთხოვე ტესტების ღირებულებისა და მახასიათებლების მოწოდება.
20 მარტს, ელექტრონული ფოსტის მეშვეობით რეკომენდაცია ეთხოვა ლუგარის ლაბორატორიის წარმომადგენლებს ტესტებთან, მათ შორის PCR ტესტებთან დაკავშირებით.

